
					এই পাতাটির মুদ্রণ সংশোধন করা প্রয়োজন। 
SS8 য়ুরোপ-ভ্ৰমণ ।
সাম্রাজ্যের সমৃদ্ধিসময়ে এই স্থানে বহুপ্রকার মল্লযুদ্ধ, হিংস্র জন্তুর সহিত যুদ্ধ প্রভূতি হইত এবং সম্রাট ও স্ত্রীপুরুষ সকলে তাহ দেখিতেন । কোলিসিয়মে মৃতপ্রায় গ্লাডিয়েটারের দর্শকের অঙ্গুষ্ঠের প্রতি ক্ষীণ দৃষ্টি অনেক কবিতার ও চিত্রের বিষয়ীভূত হইয়াছে। রমণীরা অঙ্গুষ্ঠ নিম্নমুখী করিলে পরাজিত ব্যক্তি হত হইত। সেই কোলিসিয়মের ভগ্নাবশেষ এখনও বিদ্যমান । তিন দিকে ৫৭ তল উচ্চ গ্যালারির মত ( Tiers of galleries) মধ্যে মধ্যে পথ এবং এক দিকে হিংস্র৷ জন্তু ও দাসদিগের থাকিবার অন্ধকার কক্ষগুলি। এই প্ৰকাণ্ড স্থানে এক সঙ্গে ৪০1৫০ হাজার দর্শকের স্থান হইত। সম্রাটের বসিবার স্থানের নিকটে কতকগুলি গৰ্ত্ত দেখা যায়--তাহাতে খুটি লাগাইয়া চন্দ্ৰাতপ খাটান হইত, পাছে রাজার রৌদ্র লাগে। এই কেলিসিয়মের বসিবার আসন দেখিয়া লণ্ডনের Albert Hall এর বসিবার ব্যবস্থা মনে পড়ে এবং হিংস্ৰ জন্তুগুলির জন্য নিৰ্ম্মিত বিবর্যাদি দেখিয়া আগ্রার দুর্গের একাংশ স্মৃতিপটে উদিত হয়।
কোলিসিয়াম পরিভ্রমণ করিতে যাইয়া দেখি, এক স্থানে কতকগুলি বালক খেলা করিতেছে। একটু দাড়াইয়া দেখিলাম, আমাদের দেশের সেই সনাতন ডাণ্ডাগুলি খেলা ; দেখিয়া অত্যন্ত চমৎকৃত Esis* | (Tifsfastas féTdsÐ Roman Forum T estss রোমের ধ্বংসাবশেষ। এখনও ইহার খনন কাৰ্য্য চলিতেছে ও নিত্য নূতন স্থান আবিষ্কৃত ও প্রত্নতত্ববিদৃগণের দ্বারা ইতিহাসখ্যাত স্থান বলিয়া নির্দিষ্ট হইতেছে। যে স্থানে ক্ৰিটাসের বক্তৃত হইয়াছিল, যে স্থানে মার্ক এণ্টনি রোমকদিগের প্রতিহিংসানল প্ৰজালিত করিয়াছিলেন, যে স্থানে জুলিয়াস সিজারের শবদাহ হইয়াছিল, যে সব রাস্তা বাহিয়া রোমক সেনানীগণের বিজয় অভিযান ( Triumphs) আসিত সেই সকল স্থান দেখিতে দেখিতে মনে ক’তরূপ ভাবের উদয় হয়।

		 এই পাতা শেষ সম্পাদিত হয়েছে ০৯:৫৫টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

